
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শুধু এক সত্য আছে পৃথিবীতে


 


শুধু এক সত্য আছে পৃথিবীতে,—এক আলাে,—রহিয়াছে সে এক সুন্দর

আকাশে-বাতাসে-জলে-অন্ধকারে আমাদের সব আলােড়ন আয়ােজনে

দেখা দেয়;—তাহার ছায়ার মতাে আমরা চলিতে চাই তাহার পিছনে!

জল-ধনুকের মতাে আকাশের উজ্জ্বল মেঘ আর বিদ্যুতের ’পর

আমরা দেখেছি তারে,—যখন হতাশা সব আমদের বুকের ভিতর

পুড়ে গেছে—অপেক্ষায় চোখ মেলে—পলাতক বালকের মতাে সন্তর্পণে

আমরা দেখেছি তারে;—অধীর বিস্ময় এক জাগিয়েছে আমাদের মনে


তারে দেখে;—পশ্চিম মেঘের দিকে ছুটে যায় বিকালের আলােক যেমন

দিন ক্লান্ত হয়ে গেলে,—যেমন নক্ষত্র সব খুঁজে লয় আকাশের তল

পৃথিবীতে রাত্রি এলে,—অশান্ত আকাঙক্ষা লয়ে আমরা তেমন

জানি না যৌবন কবে শেষ হয়ে গেছে কোন্ পৃথিবীর ধুলােতে আমার

তবুও আমার প্রাণ তামিলের কিশােরের মতাে ঐ কিশােরীর পাশে

আবার নতুন জন্ম পায় আজ: কেউ নাই অন্ধকারে কবেকার ঘাসে

কত যে মউরি খই গেছে চারিদিকে ফুটে সব উঠিছে আবার।




১০৪












[image: ]

[image: ]

'https://bn.wikisource.org/w/index.php?title=পাতা:বনলতা_সেন_-_জীবনানন্দ_দাশ.pdf/১১০&oldid=1668217' থেকে আনীত


				
			

			
			

		
		
		  
  	
  		 
 
  		
  				০৬:৫০, ৫ ফেব্রুয়ারি ২০২২ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

